
«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՕՐԵՆՔԻ ՆԱԽԱԳԾԻ 

	1. ՀՀ տարածքային կառավարման և ենթակառուցվածքների նախարարություն
	05․08․2024թ․

	
	№ ԳՍ/26.2/24658-2024

	Դիտողություններ և առաջարկություններ չկան։
	Ընդունվել է։

	2. ՀՀ ֆինանսների նախարարություն
	12.08.2024թ․

	
	№ 01/2-1/16887-2024

	Տարընկալումներից խուսափելու համար, առաջարկում ենք Նախագծի 2-րդ հոդվածը  շարադրել հետևյալ բովանդակությամբ.
«Սույն օրենքն ուժի մեջ է մտնում պաշտոնական հրապարակմանը հաջորդող օրվանից և տարածվում է դրա ուժի մեջ մտնելուց հետո լիցենզիա ստանալու նպատակով ներկայացվող հայտերի մասով ծագած հարաբերությունների նկատմամբ:»։
Վերոնշյալը հիմնավորվում է նրանով, որ «Լիցենզավորման մասին» օրենքի 23.1-ին հոդվածի 2-րդ մասի համաձայն՝ լիցենզավորման համար պետական տուրքը վճարվում է հայտը բավարարվելուց հետո, այլ ոչ թե նախօրոք։ Այս առումով, գտնում ենք, որ անհրաժեշտ է հստակեցնել, որ օրենքի գործողությունը տարածվում է օրենքի ուժի մեջ մտնելուց հետո լիցենզիայի ստացման համար ներկայացված դիմումների նկատմամբ։
	
Ընդունվել է։ 
Կատարվել է փոփոխություն։

	3. ՀՀ պետական եկամուտների կոմիտե
	12.08.2024թ․

	
	№ 01/3-2/48814-2024

	Դիտողություններ և առաջարկություններ չկան:
	Ընդունվել է:

	4. ՀՀ քաղաքաշինության կոմիտե
	08.08.2024թ․

	
	№ 01/18/11710-2024

	1. Առաջարկվում է վերանայել պետական տուրքի չափը 800-ապատիկի չափով (գործող՝ 200-ապատիկի փոխարեն) սահմանելը, քանի որ պետական տուրքի դրույքաչափի կտրուկ բարձրացումն էական է լինելու նաև ներմուծմամբ զբաղվող տնտեսվարողների  և սպառողների համար: 
Ելնելով վերոգրյալից, ՀՀ քաղաքաշինության կոմիտեն բավարար հիմնավորված չի համարում վերը նշված գործունեության համար պետական տուրքի քառապատիկ բարձրացումը։
	1. Ընդունվել է մասնակի։ 
Պետական տուրքի առաջարկվող չափը ներկայացվել է հիմնավորման մեջ։ Առավել նվազ քանակ տուրք սահմանելու դեպքում անարդյունավետ կդառնան առաջարկվող կարգավորումները։  

	2. Առաջարկում ենք նաև տեղական արտադրողներից ստանալ հավաստում, այն մասին, որ ներմուծվող ծավալների նվազման դեպքում նրանք կկարողանան ապահովել համապատասխան քանակի և որակի ցեմենտի առկայությունը։

	2. Ընդունվել է մասնակի։ 
Առաջարկությունը դուրս է օրենքի կարգավորման շրջանակներից։ 
Միևնույն ժամանակ, հարկ է նշել, որ տեղական ցեմենտի որակական հատկանիշները համապատասխանում են գործող տեխնիկական կանոնակարգերով սահմանված պահանջներին և այն կախված չէ երրորդ երկրներից ներմուծվող ցեմենտի քանակից։ Իսկ ներքին պահանջարկի քանակական ցուցնիշները ներկայացված են հիմնավորման մեջ, (համաձայն որի՝ 1.5 մլն տ. պահանջարկի պայմաններում տեղական ցեմենտ արտադրող ընկերությունների հզորությունները կազմում են շուրջ 2.5 մլն տ.):  


	4. ՀՀ արդարադատության նախարարություն
	02.10.2024թ․

	
	№ /27.3/34541-2024

	««Պետական տուրքի մասին» օրենքում փոփոխություն կատարելու մասին» օրենքի նախագծի (այսուհետ՝ Նախագիծ) 2-րդ հոդվածի վերնագիրը բացակայում է, ուստի անհրաժեշտ է լրացնել  «Եզրափակիչ մաս և անցումային դրույթ» բառերը:  
	Չի ընդունվել։
Նախագծով անցումային դրույթների անհրաժեշտությունը բացակայում է հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 8-րդ մասում սահմանված դրույթը, այն է՝ «Օրենսդրական ակտի հոդվածները ունենում են վերնագրեր, բացառությամբ փոփոխություն կամ լրացում նախատեսող օրենսդրական ակտերի:

	Միաժամանակ, նույն հոդվածով նախատեսված ուժի մեջ մտնելու ժամկետն ունի վերանայման կարիք՝ հիմք ընդունելով ներքոնշյալ կարգավորումները՝
«Նորմատիվ իրավական ակտերի մասին» օրենքի 23-րդ հոդվածի 2-րդ մասի համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը: 
Հայաստանի Հանրապետության հարկային օրենսգրքի 2-րդ հոդվածի 5-րդ մասի համաձայն՝ Օրենսգրքով նոր տեսակի հարկի կամ վճարի սահմանում, հարկի կամ Օրենսգրքով սահմանված վճարի դրույքաչափի բարձրացում նախատեսող Հայաստանի Հանրապետության օրենքները կամ Հայաստանի Հանրապետության օրենքների նման դրույթները կարող են ուժի մեջ մտնել այդ օրենքների ընդունման օրը ներառող հարկային տարվան հաջորդող հարկային տարվա սկզբից, բայց ոչ շուտ, քան այդ օրենքների պաշտոնական հրապարակման օրը ներառող ամսվան հաջորդող յոթերորդ ամսվա սկզբից: Հայաստանի Հանրապետության հարկային օրենսգրքի 7-րդ հոդվածի 1-ին մասի 1-ին կետի ա. ենթակետի համաձայն՝ Հայաստանի Հանրապետությունում կիրառվում են` պետական վճարներ, որոնց տեսակներից է պետական տուրքը:
	Չի ընդունվել։
Ներկայացված Նախագծով սահմանվող սահմանափակումները  վերաբերում են ոչ թե Հարկային օրենսգրքով սահմանվող (սահմանված) տուրքերին, այլ բխում են «Առևտրի և ծառայությունների մասին» ՀՀ Օրենքից (N ՀՕ-134-Ն 24.11.2004թ.)։ Հետևաբար սույն Նախագծով առաջարկվող տուրքի կիրառման ուժի մեջ մտնելու ժամկետը կարող է լինել տարբերվող Հարկային օրենսգրքով նախատեսված ժամկետներից։
Միաժամանակ նշենք, որ նմանօրինակ արտաքին առևտրի սահմանափակումները նպատակաուղղված են տվյալ ժամանակահատվածում շուկայում տիրող իրավիճակի կարգավորմամբ։ Ուստի եթե նման սահմանափակման ուժի մեջ մտնելը դիտարկվի  ՀՀ հարկային օրենսգրքի 2-րդ հոդվածի 5-րդ մասով նախատեսված տրամաբանությամբ՝ դրա ընդունումը այդ ժամանակահատվածում  կարող է լինել ոչ նպատակահարմար և անարդյունավետ։
 Հարկ է նշել, որ նմանատիպ խնդիրներից խուսափելու նպատակով 03.06.2019թ. ՀՕ-61-Ն օրենքով փոփոխություն է կատարվել Հարկային օրենգրքում, սահմանվելով, որ միայն Հարկային օրենսգրքով նախատեսված  տուրքերի կիրառման ուժի մեջ մտնելու ժամկետը պետք է համապատասխանի Հարկային օրենսգրքով նախատեսված ժամկետներին։




